
ABSTRAK

Pencemaran bahan radioaktif di Woksyop Pusat Angkatan Tentera, Kem Batu
Kentomen, Kuala Lumpur. telah dikesan sejak tahun 1985. Pihak pengurusan Woksyop
telah mengambil tindakan dengan mengosongkan bangunan tersebut serta memasang
pagar di sekeliling bangunan tersebut bagi menggelakan orangramai menghampiri
kawasan tersebut. Pencemaran ini telah pun dilaporkan kepada Kementerian Pertahanan.
Pihak Institut Teknologi Nuklear Malaysia(MINT) hanya dimaklumkan selepas satu

dekad kemudian.

Pihak MINT telah melakukan ujian dan mengenalpasti radionuklid yang terbabit
ialah dari jenis Radium 226. Separuh hayat bagi radionuklid ini ialah 1604 tahun. Radium
226 juga dikenali sebagai Aone seeker kerana mempunyai sifat mudah larut di dalam air

dan boleh meresap ke dalam tubuh badan manusia. Ia meresapi ke dalam tulang dan ini
boleh mengakibatkan barzh tulang.

Keputusan ujian-ujian menunjukkan bahawa pencemaran yang berlaku di Makmal
Radioaktif di Woksyop Pusat Angkatan Tentera berada ditahap yang serius dan
membimbangkan. Hampir semua bahagian di kawasan dalam bangunan Makmal
Radioaktif berada dalam keadaan vang tidak selamat digunakan. Bagaimanapun, di
bahagian luar bangunan kadar cemaran adalah di bawah had dos tahunan iaitu 50 mSv
setahun seperti mana vang ditetapkan oleh Lembaga Perlesenan Tenaga Atom (LPTA).
Ujian yang dijalankan mendapati bahawa jenis cemaran yang berlaku ialah cemaran tidak
lekat (non-fix contamination). Cemaran jenis ini boleh dirawat tanpa memusnahkan
bangunan yang tercemar.

Tindakan penguatkuasaan oleh pihak pengurusan Woksyop didapati tidak
berkesan. Bagaimana pun, ini tidak menunjukkan pihak pengurusan tidak peka terhadap
pencemaran yang berlaku, sebaliknya faktor-faktor seperti pengetahuan mengenai
radioaktif di peringkat pengurusan dan masalah birokrasi di Kementerian Pertahanan
menyumbang kepada kelengahan untuk tindakan bagi mengatasi masalah ini diambil.

Risiko pencemaran dikalangan pekerja-pekerja yang terbabit adalah tinggi kerana
kemudahan dan peralatan keselamatan yang ada di Woksyop ini berada pada tahap yang
daif. Pekerja-pekerja juga didapati tidak mempunyai kelayakan untuk menguruskan
bahan radioaktif kerana tidak seorang pun dikalangan mereka yang mempunyai kursus
atau kelayakan formal berhubung dengan perkara tersebut. Bahkan terdapat pekerja-
pekerja yang telah berkhidmat melebihi tiga puloh tahun tetapi tidak berpeluang untuk
berkursus atau pun menjalani pemeriksaan kesihatan.

Kementerian Pertahanan tidak mempunyai jalan singkat untuk menyelesaikan
masalah ini kecuali dengan menyediakan peruntukan bagi merawat bangunan tersebut.
Pihak MINT perlu dihubungi kerana mempunyai kepakaran untuk menjalankan proses
rawatan tersebut. Pihak pengurusan Woksyop dicadangkan supaya mendapatkan khidmat
nasihat bagi mengatasi masalah vang sedang dihadapi.



BAB I

PENGENALAN

Pendahuluan

Proses di dzlam sebarang industri perbuatan akan menyumbang kepada produk
buangan. Bagaimznzpun. produk buangan radioaktif adalah merupakan pemblangan
yang memerlukan perhatian dan mengikut prosidur yang telah ditetapkan di dalam Akta
304, Peraturan Periindungan Sinaran 1998. Di dalam Akta ini diterangkan kelayakan dan

prosidur yang harus dipatuhi di dalam melupuskan bahan buangan radioaktif.

Angkatan Tentera Malaysia (ATM) adalah satu agensi kerajaan yang mempunyai
tugas dan peranan sebagai benteng pertahanan negara. Sebagai agensi keselamatan,
peraturan-peraturan seperti yang terkandung di dalam Akta 304 adalah dikecualikan.
Pengecualian ini bertujuan untuk memberi ruang kepada ATM bagi meningkatkan
inisiatif dalam menjalankan tugas dan tanggungjawab dengan berkesan dan memenuhi
dasar pertahanan negara. Namun, ini tidak bermakna bahawa ATM tidak mengambil
langkah-langkah perlu bagi menjamin kesihatan dan kesejahteraan pekerja-pekerjanya.
Bagi tujuan itu, ATM mempunyai caranya yang tersendiri bagi mencapai tujuan tersebut.

Namun, sejauh mana keberkesanannya tidak dapat dipastikan.

| Pencemaran bahan radioaktif yang berlaku di Woksyop Pusat Angkatan Tentera
di Kem Batu Kantonmen adalah satu contoh di mana pihak Kementerian Pertahanan
perlu memberi penekanan di dalam hal-hal yang melibatkan keselamatan pekerja. Antara
tindakan yang perlu diambil ialah mengkaji semula peraturan-peraturan keselamatan
yang sedia ada dan mendapatkan khidmat nasihat dari pakar berhubung dengan
pencemaran yang berlaku. Sistem pengurusan bahan buangan dan penyimpanan bahan
radioaktif perlu dikaji semula bagi memastikan pekerja-pekerja yang terlibat dengan
bahan radioaktif sentiasa berada di dalam keadaan yang selamat.



Isu Semasa

Angkatan Tentera Malaysia (ATM) mempunyai banyak peralatan yang
berteknologi moden untuk kegunaan pertahanan. Antara peralatan ini termasuklah
peralatan seperti kompas yang menggunakan bzhan radioaktif. Peralatan-peralatan ini
apabila mengalami kerosakan akan dibaiki oleh agensi pembaikan.tentera yang terdiri
dari xﬁekanik tentera yang terlatih di woksyvop ATM. Woksvop Pusat Angkatan Tentera
(WPUAT) mempunyai kemudahan untuk memperbaiki peralatan-peralatan yang
menggunakan teknologi radioaktif. Ia dilengkapi dengan makmal khas untuk kerja-kerja

pembaikan yang melibatkan bahan radioaktif.

Gambar 1 : Kompas:



Salah sebuah makmal dikenali sebagai Makmal Radioaktif menjalankan
pembaikan peralatan kecil seperti teropong (binocular), kompas, jam dan lain-lain.
Makmal ini telah disahkan oleh Jabatan Kawalan Sinaran dan Kesihatan, Institut
Penyelidikan Teknologi Nuklear (MINT). sebagai kawasan yang mengalami pencemaran
radioaktif. Pemeriksaan bangunan tersebut telah dilakukan sebanyak tiga kali sejak dari
tahun 1995 oleh pegawai dari Jabatan tersebut. Pihak MINT berpendapat bahawa makmal
tersebut tidak lagi sesuai digunakan buzt masa ini kerana telah tercemar dengan bahan
radioaktif. Bagaimana pun, di dalam keputusan ujian vang telah dijalankan oleh pihak
MINT, tidak pula dinyatakan kaedah pelupusan vang seharusnya dilakukan oleh pihak
Kementerian Pertahanan atau mencadangkan tindakan alternatif yang boleh diambil bagi

penyelesaian kepada masalah ini.

Pihak Kementerian Pertahanan sendiri mengkaji dan menganalisis secara saintifik
data ujian-ujian yang telah dijalankan serta mengenalpasti kesan-kesan pencemaran
radioaktif kepada manusia dan persekitaran sebelum memutuskan tindakan-tindakan yang
sesuai diambil. Melalui analisis ini juga dijangka akan dapat menentukan kaedah-kaedah
pelupusan yang boleh diambil oleh pihak Kementerian Pertahanan pada kos yang
optimum tanpa menjejaskan aktiviti pembaikan di woksyop serta kesihatan pekerja dan
struktixr bangunan yang ada. Mengambil kesempatan ini, satu kajian dijalankan bagi

memenuhi keperluan ini.



Objektif Kajian

Objektif kajian ini ialah untuk mengesan tahap pencemaran radioaktif yang
berlaku di makmal Instrumentasi Woksyop Pusat Angkatan Tentera. Kajian ini juga akan
meneliti kesan-kesan yang terhasil disebabkan oleh pencemaran tersebut kepada pekerja-
pekerja dan persekitaran. Secara khususnya. kajian ini akan menilai perkara-perkara

berikut :

i. Tahap pencemaran yang telah berlaku di dalam dan kawasan persekitaran
makmal dengan mengenalpasti aras sinaran radioaktif melalui keputusan-
keputusan ujian yang telah dilakukan oleh agensi pakar. Di dalam kajian ini. satu

ujian bagi bagi menentukan tahap pencemaran yang terkini akan dilakukan.

i Menilai tindakan-tindakan yang telah diambil oleh pihak pentadbiran
woksyop ini dalam memantau kesan pencemaran yang sedang berlaku serta
langkah-langkah keselamatan yang telah dipraktikkan bagi mengurangkan kesan

kepada pekerja di makmal tersebut.

Skop Kajian

Kementerian Pertahanan tidak mempunyai kepakaran dalam pengendalian ujian
bahan radioaktif walaupun telah lebih empat dekad Angkatan Tentera Malaysia
menggunakan peralatan yang mengandungi bahan radioaktif seperti Radium. Ketiadaan
pakar dalam bidang Keselamatan dan Kesihatan Pekerja menyebabkan ATM terus

bergantung kepada institusi yang mempunyai kepakaran serta yang diiktirafkan bagi



melaksanakan pemeriksaan dan ujian berkaitan dengan radioaktif. Perlembagaan
Malaysia melalui Akta Perlesenan Tenaga Atom (Akta 304) telah memberi
tanggungjawab ini kepada MINT sebagai badan yang mengawal sebarang aktiviti yang

melibatkan radioaktif.

Penggunaan bahan radioaktif di dalam industri di negara ini telah meningkat.
Peningkatan ini telah menyebabkan MINT menjadi terlalu sibuk dan tidak dapat
melayani setiap permintaan apabila diperlukan. Ini menvebabkan permohonan ATM
untuk mengadakan ujian ulangan di Woksyop ini juga tidak mendapat keutamaan. Bagi
tujuan kajian projek ini, MINT hanya dapat menjalankan ujian pencemaran menggunakan
dosimeter semasa pemeriksaan yang ketiga dijalankan. Keputusan ujian ketiga vang
rasmi masih belum diperolehi, akan tetapi untuk tujuan kajian ini. keputusan tidak rasmi

akan digunakan.

Glossari dan Definisi

i, Setengah Hayat( Half-life). Seperti yang ditakrifkan sebagai masa yang

diperlukan oleh unsur radioaktif mereput sehingga keaktifannya menjadi setengah

- dari keaktifan asalnya.

1i. Pembelahan Spontan. Ditakrifkan sebagai proses pemecahan nukleas yang

berjisim lebih berat dari jisim zarah alfa menjadi dua nukleas yang lebih ringan.



iii.

iv.

Kesan Somatik. Ditakrifkan sebagai kesan yang terjadi pada tubuh penerima

sinaran.

Kesan Genetik. Ditakrifkan sebagai kesan buruk yang akan diterima oleh

keturunan penerima sinaran sedangkan penerima sinaran tidak mengalami apa-apa

~ kesengsaraan fizikal.

